
SETEMPAT

Seramai 82 siswazah Institut Teknologt Singapura (SIT) berjaya menggenggam ijjazah sarjana muda dalam perakaunan dengan
kepujian baru-baru ini. Malah, 69 daripada mereka juga berjaya mendapat tawaran pekerjaan di firma perakaunan di sini
sebelum mendapat ijazah mereka. IRMA KAMARUDIN (irmak@sph.com.sg) memaparkan kisah dua siswazah yang berjaya mengecapi
cita-cita bertugas dalam industri perakaunan.

Dapat kerja
dengan firma
antarabangsa
sebelum tamat

pengajian

SEJAK di bangku sekolah, Cik Nurfathiliatun Muham-
mad Hanafi berasa seronok apabila menyelesaikan masalah

matematik.

Malah, beliau memilih mempelajari subjek Prinsip Per-
akaunan (POA) berbanding Biologi semasa melangkah ma-

suk ke menengah tiga.

Hari ini, wanita berusia 23 tahun itu bertugas bersama De-
loitte & Touche, salah sebuah daripada empat firma per-
akaunan antarabangsa terbesar di sini.

“Saya gemar bekerja dengan nombor. Semasa saya me-
lakukan POA di sekolah, saya belajar banyak perkara baru.
Kemabhiran perakaunan juga boleh digunakan dalam pelba-

gai industri,” kata beliau.

“Saya gemar bekerja
dengan nombor.
Semasa saya
melakukan POA di
sekolah, saya belajar
banyak perkara baru.
Kemahiran
perakaunan juga
boleh digunakan
dalam pelbagai
industri. Semasa saya
melakukan program
bekerja sambil
belajar di politeknik,
saya melakukan
perakaunan. Namun,
di sini, saya
melakukan tugas
audit. Ia sesuatu yang
baru dan memberi
peluang kepada saya
membayangkan
bagaimanakah
kehidupan saya nanti
apabila memasuki
alam pekerjaan.”

— Cik Nurfathiliatun
Muhammad Hanafi

Cik  Nurfathiliatun,
yang bertugas sebagai seku-
tu audit, ialah antara 82 pe-
lajar Institut Teknologi Si-
ngapura (SIT) yang meng-
genggam ijazah sarjana mu-
da dalam Perakaunan de-
ngan Kepujian kelmarin.

Mereka adalah kumpu-
lan pelajar pertama yang
mengikuti laluan pembela-
jaran kegunaan baru itu
yang ditawarkan SIT.

Di bawah struktur pem-
belajaran kegunaan SIT itu,
pelajar berpeluang menja-
lani Program Pembelajaran
Pekerjaan  Bersepadu
(IWSP) di mana mereka
mengalami dunia peker-
jaan sebenar.

Cik Nurfathiliatun ber-
kata beliau memilih melan-
jutkan pengajiannya di SIT
disebabkan ciri IWSP
dalam program sarjana mu-
da itu.

Beliau berpeluang me-
nimba pengalaman bekerja
di Deloitte & Touche sela-
ma lapan bulan di bawah
IWSP.

Menurutnya, pengala-
man selama lapan bulan itu
sesuatu yang membuka ma-
ta dan ia berbeza berban-
ding pengalamannya mela-
lui program bekerja sambil

CIK NURFATHILIATUN: Pilih
melanjutkan pengajiannya di
SIT disebabkan ciri IWSP
dalam program sarjana
muda itu. Beliau berpeluang
menimba pengalaman
bekerja di Deloitte & Touche
selama lapan bulan di bawah
IWSP. — Foto-foto JOHARI
RAHMAT

belajar semasa menuntut di peringkat diploma.

“Semasa saya melakukan program bekerja sambil belajar
di politeknik, saya melakukan perakaunan. Namun, di sini,
saya melakukan tugas audit. la sesuatu yang baru dan mem-
beri peluang kepada saya membayangkan bagaimanakah ke-
hidupan saya nanti apabila memasuki alam pekerjaan.

“Tugasan yang diberi kepada kami juga serupa dengan
apa yang dilakukan graduan yang baru mula bekerja. Pe-
gawai kanan lain juga banyak membantu kami,” kata beliau.

Selain kemabhiran teknikal, Cik Nurfathiliatun berkata be-
liau dapat memperbaiki kemahiran komunikasinya dan bela-
jar menyesuaikan diri apabila berdepan dengan klien yang
berbeza.

Meskipun tempoh lapan bulan bekerja itu amat menca-
bar, ia berbaloi bagi Cik Nurfathiliatun kerana beliau antara
pelajar yang diberi tawaran bekerja sepenuh masa di Deloit-
te & Touche sebelum beliau tamat pengajian di SIT.

Cik Nurfathiliatun berkata pelajar harus memasuki alam
pekerjaan dengan fikiran terbuka dan cuba mempelajari per-
kara yang baru.

“Jangan takut berdepan dengan cabaran dalam kehidu-
pan anda. Jangan takut melakukan sesuatu di luar zon selesa
anda,” kata beliau.

CIK NUR ADMYRA: Kini bertugas sebagai sekutu audit dalam unit perkhidmatan
kewangan di firma KPMG.

Tugas mencabar jadi
motivasi tingkat pengalaman

MASA pekerjaannya panjang dan tugasan
yang diberi juga amat mencabar.

Namun, bagi Cik Nur Admyra Ramly, se-
mua hambatan itu dianggap sebagai satu pelu-
ang bagi beliau meningkatkan lagi kemahiran-
nya dalam bidang perakaunan.

“Sejak dulu lagi, saya memang ingin tahu
di mana perginya wang kita. Oleh itu, saya
mengikuti pengajian dalam bidang Perakaun-
an,” kata beliau.

Cik Nur Admyra, 23 tahun, antara pelajar
Institut Teknologi Singapura (SIT) yang me-
raih ijazah sarjana muda dalam Perakaunan
dengan Kepujian kelmarin.

Bahkan, beliau juga antara 69 pelajar yang
menerima tawaran bekerja bersama firma
perakaunan sebelum selesai pengajiannya di
SIT.

Kini, beliau bertugas sebagai sekutu audit
dalam unit perkhidmatan kewangan di firma
KPMG.

Semasa menuntut di SIT, Cik Nur Admyra
berpeluang menimba pengalaman melaku-
kan tugasan audit di KPMG menerusi Pro-
gram Pembelajaran Pekerjaan Bersepadu
(IWSP).

Beliau bekerja di KPMG selama empat bu-
lan dari Januari hingga April 2015 dan dalam
tempoh yang sama pada 2016.

Januari hingga April lazimnya merupakan
waktu sibuk bagi juruaudit kerana kebanya-
kan syarikat menjalani audit semasa tempoh
empat bulan itu.

“Ja satu pengalaman yang baik dan mem-
bolehkan pelajar melihat sendiri keseluruhan
proses audit. Tugas yang diberi kepada kami
juga bukan tugasan infern tetapi tugasan se-
perti graduan baru yang bekerja sepenuh
masa.

“Saya dapat alami sendiri kehidupan seo-
rang juruaudit dan pernah juga kami bekerja
sehingga 12.30 malam,” kata beliau.

Disebabkan waktu pekerjaan yang agak
panjang dan tugasan yang mencabar, Cik Nur
Admyra berkata beliau dan rakan-rakannya
saling memberi motivasi antara satu sama
lain.

Beliau menambah bahawa lengkung pem-
belajaran selama lapan bulan di KPMG ada-
lah curam, namun pegawai di sana banyak
memberi tunjuk ajar kepada beliau dan ra-
kan-rakannya supaya mereka dapat memberi
yang terbaik dalam tugasan yang diberi.

Nasihat Cik Nur Admyra bagi pelajar
yang bakal memasuki alam pekerjaan adalah
supaya menerima peluang pekerjaan yang da-
tang secara positif.

“Anda mungkin tidak suka peluang peker-
jaan yang datang tetapi jangan menolaknya
begitu saja. Cuba dulu bekerja dan raih penga-
laman sebelum anda mencuba sesuatu yang
baru.

“Anda perlu memasuki alam pekerjaan de-
ngan fikiran terbuka,” kata beliau.

